Umwelt im Wald

Schwammle esse mir so gare,
Die im Waldgrund gfunde waére.

Am e Morje in de Friehj :
Mach ich mir emol die Miehj :
Ich geh los, fer in de Buche
Mir e Korb voll Pilze suche.

Schon von wittem lacht mr s'Herz,
Un ich tiger waldinwarts,

Denn dort stehn’se grad in Schare.
Hitt kenne mr s’Fleischgeld spare !

Doch, wie ich ans Platzel kumm,
L6j ich iwwereinmol dumm :

Was ich gsehn han an de Stammle,
Sin gar ken gali Schwammle !

Unter Buche, unter Eiche

Leije unsri Wohlstands-Zeiche.
Unter jedre grine Heck,

Isch e ekelhafter Dreck.

Plastik- Flasche, Kartonlade,
Wurschthitt, halwi Butterflade,
Eierschale, Reschtle Kas,

Wierm un Mucke uff dem Gfrass
Iwweral, als war’s nit dier,
Aluminium un Papier,

Do wo Furle stehn un Tannle,
Wachse Biechse , schirwe, Kannle,
Ich kehr um un bin verdrosse !

Wer so hist, der g’hert verschosse !
Macht’s au minnem Herze weh,
Iww’ri bliet mr sonst nix meh

Als ins nachste Gschaft ze laufe

Mir zwei Biechse Pilz ze kaufe.
Wenn die Sach so wittersch geht,
In de Welt ball nix meh bschteht
Als e grosser Abfall-Huffe,

In dem Land un Litt versiffe !

